
lið 4, K táknar rekstrarkostnað, sbr. lið 5, að viðbættum gjöldum, sbr. lið 7, en að frá- 

dregnum tekjum, sbr. lið 6; A táknar hreina eign til greiðslu lífeyris í ársbyrjun, sbr. 

lið 12 og B táknar hreina eign til greiðslu lífeyris í árslok, sbr. lið 13 á yfirliti um 

breytingu á hreinni eign til greiðslu lífeyris. 

11. gr. 

Reglur þessar eru settar samkvæmt heimild í 5. mgr. 40. gr. laga nr. 129/1997 um 
skyldutryggingu lífeyrisréttinda og starfsemi lífeyrissjóða og öðlast þegar gildi. 

Fjármálaeftirlitinu, 30. október 2002. 

Páll Gunnar Pálsson. Ragnar Hafliðason. 

SKIPULAGSSKRÁ 
fyrir Kirkjubæjarstofu. 

1. gr. 

Kirkjubæjarstofa er sjálfseignarstofnun með sérstaka stjórn. Heimili og varnarþing er 
á Kirkjubæjarklaustri. 

2. gr. 
Stofnendur eru sveitarfélög, stofnanir, fyrirtæki og félög, sem vilja styðja stofuna í 

samræmi við þessa skipulagsskrá. Eftirtaldir aðilar hafa gerst stofnendur og greitt til hennar 
stofnfé: 

Búnaðarfélag Álftavers 
Búnaðarfélag Leiðvallahrepps 

Byggðastofnun 

Bær hf. 

Ferðamálafélag Skaftárhrepps 

Ferðaskrifstofa Íslands 
Háskóli Íslands 
Kvenfélagið Eyrarrós 
Landgræðslufélag Skaftárhrepps 
Náttúrustofa Suðurlands 
Skaftárhreppur 

Skógræktarfélagið Mörk 
Starfsmannafélag Mjólkurbús Flóamanna 
Verkalýðsfélagið Samherjar 

Aðrir sem leggja til stofnfé fyrir 31. desember 1997 teljast stofnendur. 

3. gr. 

Stofnfé stofunnar er kr. 500.000. Skal það varðveitt í fasteign eða tryggum verðbréfum 

og má aldrei skerða. Stofnendur bera engar fjárhagslegar skuldbindingar vegna stofunnar. 

4. gr. 

Markmið og hlutverk stofunnar er að reka fræðslu- og rannsóknarstofu á Kirkjubæj- 
arklaustri til þess að: 

a) safna saman gögnum um alla þá þekkingu sem unnt er að afla um náttúru, menningu 

og sögu héraðsins, 

b) stuðla að rannsóknum á öllum sviðum hinnar fjölbreyttu og sískapandi náttúru héraðs- 

ins, 

c) styrkja, með nútímalegri upplýsingamiðlun, stöðu héraðsins sem náttúrulegs sýningar- 
svæðis í eldvirkni, landeyðingu og uppgræðslu, jökulmyndunum og hinni öru land- 

mótun, vegna þess hve auðsæ þessi einkenni eru, 

d) kynna sérstæða menningu og sögu sem mótuð er af sambúð íbúanna við óblíð nátt- 

úruöfl og stórbrotið umhverfi, 

e) rannsaka umhverfisáhrif ferðaþjónustu í héraðinu og stuðla að góðri umgengni ferða- 

manna. Tengja saman ferðaþjónustu og umhverfisvernd og stefna þannig að sjálfbærri 

þróun ferðaþjónustu í héraðinu. 

5. gr. 

Tekjur stofunnar eru rekstrartekjur, vaxtatekjur, gjafir og hvers konar styrktarfé og 

önnur framlög sem veitt er viðtöku eða aflað. Tekjum skal einungis ráðstafað til starfsemi 
skv. 4. gr. skipulagsskrár þessarar. 

6. gr. 

Stjórn stofunnar skal skipuð fimm mönnum. Tveir skulu skipaðir af sveitarstjórn Skaft- 

árhrepps og skal annar þeirra vera formaður stjórnarinnar. Skipunartímabil þeirra er hið 

sama og sveitarstjórnar. Háskóli Íslands skal skipa einn fulltrúa til þriggja ára í senn. 

Tveir fulltrúar skulu kosnir af fullskipaðri stjórn, án tilnefningar, til þriggja ára í senn. 

Heimilt er stjórn að kjósa sama mann að nýju til setu í stjórninni, þó þannig að hann sitji 

að hámarki tvö tímabil, eða sex ár samfleytt. Fráfarandi stjórnarmanni er heimilt að standa 
að kjöri stjórnarmanns enda þótt hann gefi sjálfur kost á sér til áframhaldandi stjórnarsetu. 

Varamenn skulu skipaðir á sama hátt og aðalmenn. Stjórnin skiptir með sér verkum. 

Stjórn stofunnar er heimilt að tilnefna þriggja manna samráðsnefnd sem í eiga sæti 

formaður stjórnar, forstöðumaður, einn stjórnarmaður og einn til vara. Samráðsnefndin 

fjallar um málefni stofunnar á milli formlegra stjórnarfunda ef þörf krefur. Fundargerðir frá 
fundum samráðsnefndarinnar skulu lagðar fyrir formlega stjórnarfundi. 

Með stjórn og forstöðumanni, sé hann ráðinn, starfar fagráð sem stjórnin skipar á 

grundvelli ábendinga frá stofnendum Kirkjubæjarstofu og öðrum aðilum sem stofan er í 

samstarfi við um fagleg verkefni. Um fjölda í fagráði og skipunina að öðru leyti gilda sam- 

þykktir stjórnar. 

1. gr. 

Stjórnarfundi skal boða með tryggilegum hætti og er fundurinn lögmætur ef meirihluti 

stjórnar mætir. Stjórnin skal halda gerðabók um það sem gerist á fundum, ályktanir, ákvarð- 
anir og niðurstöður stjórnar. Stjórnin ber ábyrgð á rekstri, fjárhag og eigum stofunnar og 

kemur fram fyrir hennar hönd gagnvart þeim sem veita henni fjárhagslegan stuðning. 

Stjórninni er heimilt að ráða forstöðumann sem annast daglegan rekstur og setur honum 

erindisbréf. Forstöðumaður getur ráðið annað starfslið eftir því sem stjórnin ákveður. 

8. gr. 
Árlega skal halda almennan fund með fulltrúum stofnenda og öðrum áhugamönnum 

til að kynna og fjalla um starfsemi stofunnar.

9. gr. 

Reikningsár stofunnar er almanaksárið. Ársreikningar skulu vera í samræmi við 
almennar, viðurkenndar reikningsskilavenjur og endurskoðaðir samkvæmt ákvæðum laga. 

10. gr. 

Skipulagsskrá þessari má breyta með samþykki fjögurra stjórnarmanna. Sama gildir ef 
stofan er lögð niður og ganga þá eignir hennar til Skaftárhrepps sem ráðstafar þeim í sam- 

ræmi við markmið og hlutverk stofunnar, sbr. 4. gr. 

Staðfestingar dómsmálaráðherra skal leita á skipulagsskrá þessari og breytingum sem 

kunna að verða gerðar á henni. 

11. gr. 

Skipulagsskrá þessi kemur í stað skipulagsskrár fyrir Kirkjubæjarstofu sem staðfest var 

af dóms- og kirkjumálaráðuneytinu 20. október 1997. 

Skipulagsskrá þessi staðfestist hér með samkvæmt lögum um sjóði og stofnanir sem 

starfa samkvæmt staðfestri skipulagsskrá, nr. 19/1988. 

Dóms- og kirkjumálaráðuneytinu, 25. október 2002. 

F hr. 

Drífa Pálsdóttir. 

Bryndís Helgadóttir. 

REGLUR 
um breytingu (12) á reglum fyrir Háskóla Íslands nr. 458/2000. 

1. gr. 

Tólfta málsgrein 114. gr. reglnanna, sem fjallar um kennslugreinar, prófgráður og náms- 

greinar í félagsvísindadeild, breytist og verður svohljóðandi: 

M.A.-nám í uppeldis- og menntunarfræði er sérstaklega skipulagt 45 eða 60 eininga 
nám að loknu B.A.-prófi eða sambærilegu háskólaprófi. Námið samanstendur af skipu- 
lögðum námskeiðum og lokaritgerð. Heimilt er að bjóða upp á ólíkar námslínur samkvæmt 

nánari ákvörðun félagsvísindadeildar. 

2. gr. 

Þrettánda málsgrein 114. gr. reglnanna, sbr. 1. gr. reglna nr. 182/2001, fellur niður. 

3. gr. 
Reglur þessar, sem háskólaráð hefur sett á grundvelli laga um Háskóla Íslands nr. 

41/1999, öðlast þegar gildi. 

Háskóla Íslands, 24. september 2002. 

Páll Skúlason. 

Þórður Kristinsson.


